
GOUVÈNÈ HOCHUL ANONSE 672 MILYON DOLA KÒM SOULAJMAN BÒDWO 
KOURAN AK GAZ POU NOUYÒKÈ YO  

  
Gen kredi pou bòdwo inik ki disponib pou ede plis pase 534,000 Nouyòkè peye 

bòdwo sèvis piblik yo  
  

Pwogram asistans finansye pou kliyan sèvis piblik yo nan istwa Eta a  
  
  

Gouvènè Kathy Hochul te anonse jodi a ke 478,000 kliyan rezidansyèl yo ak 56,000 ti 
biznis nan Eta New York pral resevwa asistans ki totalize 672 milyon dola pou peye 
bòdwo sèvis piblik anreta ki pa abòdab. Anons jodi a se pi gwo pwogram asistans 
finansye pou kliyan sèvis piblik nan istwa eta a epi li fè swivi a yon seri politik yo te 
anonse semèn pase a pou aksesibilite enèji abòdab ak rediksyon emisyon nan kad 
diskou sou Eta Leta Gouvènè Hochul la.  
  
"Chak Nouyòkè merite enèji abòdab, sepandan twòp Nouyòkè gen risk pou yo koupe 
kouran yo akòz pwoblèm finansye pandemi an te lakòz", Gouvènè Hochul te deklare. 
"Nan kòmansman mwa sa a, mwen te fè pwopozisyon detaye pou rann enèji pi abòdab 
nan diskou Eta Leta mwen an, epi avèk soulajman istorik pou sèvis piblik elektrik ak gaz 
sa a, n ap franchi yon lòt etap enpòtan pou ede Nouyòkè yo rete cho pandan mwa ivè 
yo".  
  
Pwogram anilasyon dèt ki apwouve jodi a pa Komisyon Sèvis Piblik Eta New York 
(Public Service Commission, PSC) la pral bay kliyan soulajman finansye epi li pral ede 
evite gwo revokasyon sèvis nan tout eta a, fè bòdwo sèvis piblik yo pi abòdab pou tout 
kay ak ti biznis yo. Kredi pou yon sèl fwa sa yo bay soulajman pou tout kliyan 
rezidansyèl ki gen revni ba ak ti kliyan komèsyal yo pou peryòd jiska 1 me 2022, menm 
jan ak yon pwogram ki te apwouve ete pase a pou kliyan ki gen revni ba yo.  
  
Nan kòmansman mwa sa a, Gouvènè Hochul te anonse politik anbisye ak global pou 
adrese aksesibilite nan enèji epi redwi emisyon ki chanje klima nan chak sektè nan 
ekonomi an nan kad Eta Leta 2023 a. Gouvènè Hochul te mande Depatman 
Konsèvasyon Anviwònmantal (Department of Environmental Conservation, DEC) ak 
Otorite Rechèch ak Devlopman Enèji Eta New York (Energy Research and 
Development Authority, NYSERDA) la pou yo fè avanse yon Pwogram Kapital-ak-
Envestisman nan tout ekonomi ki etabli yon limit k ap diminye sou emisyon gaz ki lakòz 



efè sè, envesti nan pwogram ki mennen nan rediksyon emisyon epi kenbe konpetitivite 
endistri New York yo. Se yon bagay ki kritik, Pwogram Kapital-ak-Envestisman sa a pral 
bay Nouyòkè yo gwo avantaj sou fòm yon Rabè pou Aksyon Klimatik.  
  
Gouvènè Hochul te anonse tou 200 milyon dola soulajman pou bòdwo elektrik ki wo 
nan bay yon rabè a plis pase 800,000 Nouyòkè ki touche mwens pase 75,000 dola ki pa 
te elijib pou pwogram rabè sèvis piblik aktyèl Eta a, yon nouvo inisyativ ki separe de 
anons 672 milyon dola jodi a. Anplis de sa, Gouvènè Hochul te anonse kreyasyon 
Garanti sou Aksesibilite Enèji, premye pwogram pilòt nan nasyon an ki asire Nouyòkè ki 
gen revni ba k ap patisipe nan pwogram EmPower Plus la pa janm peye plis pase 6 
pousan revni yo nan elektrisite epi ki ankouraje yo elektrifye kay yo nèt.  
  
Nan desizyon inogirasyon jodi a, PSC te apwouve rekòmandasyon Gwoup Travay sou 
Politik Aksesibilite nan Enèji a, yon gwoup antite ki konsène ki enkli gwoup defans 
konsomatè ki pi enpòtan nan eta a. Gwoup travay la te pwopoze yon pwogram nan tout 
eta a pou rezoud tout aryere yo jiska 1 me 2022, apeprè 75 pousan nan kliyan 
rezidansyèl ki gen revni ba ak ti biznis, epi rezoud pasyèlman aryere yo pou apeprè 25 
pousan nan kliyan ki rete yo atravè yon kredi yon sèl fwa. Pri finansye pou Nouyòkè yo 
pou yo adopte pwogram soulajman aryere yo mwens pase 1 milya dola rive 1.3 milya 
dola kòm pri pou inaksyon, epi li pral potansyèlman evite tou yon diminisyon siyifikatif 
nan kredi kliyan yo. Kredi otomatik la limite pa yon plafon monetè 'jiska' pou chak sèvis 
piblik. Dezyèm faz sa a t ap pèmèt tou kliyan rezidansyèl ki pa gen revni ba yo ki te deja 
sispann sèvis yo an 2022 poutèt yo pa peye pou yo patisipe, pou yo ka rezoud aryere 
yo elijib yo.  
  
Se dezyèm seri gwo finansman yo dwe bay konsomatè yo pou konpanse aryere bòdwo 
sèvis piblik yo ki te akimile akòz pandemi COVID-19 depi Gouvènè Hochul te anonse 
567 milyon dola nan mwa jen 2022 pou ede kliyan sèvis piblik elektrik ak gaz ki gen 
revni ba yo peye bòdwo sèvis piblik ki pase yo. Sa te gen ladan soulajman dèt ki 
disponib pou kliyan ki gen revni ba yo nan Pwogram Asistans pou Lwaye Ijans Biwo 
Asistans Tanporè ak Andikap (Office of Temporary and Disability Assistance, OTDA) 
Eta a pou diminye bòdwo sèvis piblik ki poko peye yo ansanm ak 250 milyon dola nan 
afektasyon bidjè Eta New York la pou elimine bòdwo sèvis piblik ki poko peye ki gen 
rapò ak pandemi an pou fanmi ki gen revni ba yo.  
  
Pandan seri soulajman bòdwo mwa jen an, aksyonè sèvis piblik yo te bay plis pase 36 
milyon dola nan kontribisyon pou benefisye kontribiyab yo. Nan seri soulajman bòdwo 
jodi a, aksyonè sèvis piblik yo te bay yon 101 milyon dola pou benefisye kliyan yo — 
yon kantite lajan ki depase nenpòt kontribisyon sèvis piblik pou soulajman nan pandemi 
atravè Etazini.  
  
Pandemi COVID-19 la te lakòz gwo difikilte finansye pou kliyan ki gen revni ba epi li te 
lakòz fèmti biznis yo ak pèt travay toupatou. Dèt sèvis piblik ki poko peye pou 
konsomatè yo ak ti biznis yo te ogmante anpil depi mas 2020 epi yo depase kapasite 
Nouyòkè ki pi afekte yo pou yo peye.  
  



Anplis anplwaye Komisyon an ak pi gwo sèvis piblik yo — Con Edison, Central Hudson 
Gas & Electric, National Grid, New York State Electric & Gas, Orange & Rockland, ak 
Rochester Gas & Electric — pati konsène yo nan gwoup travay la gen ladan Vil New 
York, Alliance for a Green Economy, Public Utility Law Project of New York, Inc., 
Citizens for Local Power, Long Island Progressive Coalition, Inite Depatman Eta nan 
Inite Entèvansyon pou Sèvis Piblik, AARP New York, Binghamton Regional 
Sustainability Coalition, ak Biwo Eta Asistans Tanporè ak Andikap.  
  
Prezidan Komisyon Fonksyon Piblik la Rory M. Christian te deklare, "Pandan 
moman difisil sa yo, Gouvènè Hochul te rete fèm nan volonte li pou ede konsomatè yo. 
Pou adrese gwo pwoblèm sa a, PSC te apwouve mezi pou ranfòse ak amelyore 
pwogram aksesibilite enèji konpayi sèvis piblik yo pou diminye fado enèji konsomatè yo 
epi adrese bezwen kliyan ki gen revni ba yo".  
  
 Komisè Biwo Asistans Tanporè ak Andikap la, Daniel W. Tietz, te deklare, 
"Apwòch inovatè ak kolaboratif sa a enpòtan anpil pou ede plizyè santèn milye Nouyòkè 
adisyonèl ki te pran reta sou bòdwo sèvis piblik yo pandan pandemi an pou diminye 
oswa elimine aryere sa yo. Gouvènè Hochul ak Depatman Sèvis Piblik la te rekonèt 
bezwen flagran ak depans potansyèl inaksyon yo nan konsantre sou yon apwòch ki bay 
anpil èd pou anpil kay ki afekte atravè eta a".  
  
Sekretè Deta Depatman Eta New York la, Robert Rodriguez pou UIU, te 
deklare, "Nouyòkè yo travay di epi yo merite yon koutmen lè sikonstans enprevi tankou 
pandemi COVID-19 kraze bidjè yo. Mwen felisite Gouvènè Hochul pou angajman 
inebranlab li pou ede plizyè santèn milye rezidan ak biznis ki nan bezwen. Anons jodi a, 
pi gwo pwogram asistans finansye pou kliyan sèvis piblik nan istwa eta a baze sou 
finansman ki te deja bay pou konpanse difikilte finansye pandemi Covid-19 la te lakòz. 
Asistans sa a se yon sipò entegral nan rekiperasyon kontinyèl Eta New York epi li sèvi 
pou bay espwa epi redinamize kay, biznis ak kominote ki afekte yo".  
  
Direktè AARP Eta New York, Beth Finkel, te deklare, "Nou felisite lidèchip Gouvènè 
Hochul ak travay Komisyon Sèvis Piblik la sou lòd sa a ki bay soulajman pou anpil 
kliyan sèvis piblik yo, ki gen ladan ansyen Nouyòkè, ki te gen difikilte pou peye dèt sèvis 
piblik yo k ap ogmante depi nan kòmansman pandemi an. AARP pral kontinye travay 
avèk Gouvènè a, PSC ak lejislati a pou asire kontribiyab New York yo gen sèvis enèji 
abòdab".  
  
Direktè Egzekitif ak Avoka Pwojè Lwa sou Sèvis Piblik la, Laurie Wheelock, te 
deklare, "Pwemye faz soulajman dèt sèvis piblik la te yon siksè fòmidab pou kliyan 
rezidansyèl ki gen revni ba EAP Eta New York la idantifye, men plizyè santèn milye 
kontribiyab ki gen revni fiks ak modere te bezwen èd tou pou bòdwo elektrik ak gaz 
yo. Inaksyon pa te yon opsyon, epi lòd istorik Komisyon jodi a pran gwo mezi pou founi 
alavni bay soulajman finansye ki nesesè anpil, pandan y ap pwoteje prèske 500,000 
kay rezidansyèl kont entèripsyon sèvis piblik yo pandan mwa ki pi frèt yo nan sezon ivè 
a. PULP remèsye Gouvènè Hochul, Komisyon Sèvis Piblik, ak tout pati konsène nan 



Gwoup Travay sou Aksesibilite nan Enèji a pou angajman yo pran pou rezoud dèt enèji 
akòz pandemi an".  
  
Soulajman ki jis apwouve a pral lakòz yon ogmantasyon sèlman 0.5 pousan sou bòdwo 
total mwayèn kliyan an, yon ogmantasyon ki pral fini nan youn a kat ane pou pifò eta a, 
selon sèvis piblik la ak kantite aryere ki egziste deja. Sa ki enpòtan, pwogram 
soulajman an pral evite avèk siksè revokasyon sèvis potansyèl pou plis pase 478,000 
kliyan rezidansyèl ak 56,000 ti kliyan komèsyal epi ede potansyèlman ede evite fayit 
pou anpil ti biznis.  
  
Pandan tan sa a, Otorite Enèji Long Island (Long Island Power Authority, LIPA) ak 
founisè sèvis li, PSEG Long Island, te patisipe aktivman nan Gwoup Travay sou 
Règleman pou Aksesibilite Enèji epi te deja bay soulajman aryere yo bay fanmi ki gen 
revni ba jan Gwoup Travay la te rekòmande nan premye faz pwogram soulajman aryere 
yo. LIPA ak PSEG Long Island ap planifye tou pou aplike dezyèm faz la, ki te anonse 
jodi a, k ap bay lòt kliyan rezidansyèl ak ti biznis yo kredi soulajman aryere yon sèl fwa 
dapre rekòmandasyon Gwoup Travay la. LIPA planifye pou diskite sou pwogram lan 
nan reyinyon Konsèy Administrasyon an fevriye a.  

